
GOUVENE CUOMO ANONSE PWOGRAM NY WORKS AP VANSE PWOJE PON LONG ISLAND AVEK
PWOSESIS PLAN-KONSTWIKSYON TOUNEF

Nouvo Pwosesis Acha Ap Fasilite Konstwiksyon an

Gen Plis Pase 330 Djob Ki Kreye nan yon Kontra $24 Milyon Dola

Jodi a, Gouvéné Andrew M. Cuomo te anonse Depatman Transpo Eta New York te bay yon kontra $24.2
milyon dola nan pwogram NW Works pou fé reparasyon enpotan nan sis (6) pon ki nan Long Island. Yo
te bay kontra a anba metod plan-konstwiksyon tounef, epi yo prevwa pwoje a pral kreye 330 djob.

Model plan-konstwiksyon se yon poto-mitan pwogram NY Works, k ap bay yon fason ki rantab pou
vanse pwojé konstwiksyon yo rapid le yo pemet ekip plan ak konstwiksyon an fe inovasyon ak devlope
pi bon metod pou amelyore pon ak otowout New York yo. Depatman Transpo (NYSDOT) te bay kontra
$24,2 milyon dola pou antreprené konstwiksyon Posillico Civil Inc. ki nan Farmingdale, Konte Nassau ak
konsiltan plan Greenman-Pederson, Inc. ki nan Babylon, Konte Suffolk.

Gouvene Cuomo di konsa, “NY Works ap vanse vit avék reparasyon enpotan yo nan enfrastrikti transpo
Eta New York, pou kreye anpil djob kounye a epi pou fé otowout ak pon nou yo gen plis sekirite pou
chofe yo. Reparasyon enpotan sa yo k ap fet nan pon Long Island montre kalite pwogre Eta New York
ap fé nan pwogram NY Works l¢é li fasilite pwoje envestisman rapid yo ak le li mete pel yo nan te a
kounye a.”

Manm Komisyon NYSDOT, Joan McDonald, di konsa, "Metod plan-konstwiksyon an ap pemeét nou rebati
pon New York yo, avek finansman nan pwogram tounef NY Works Gouvene Cuomo. Kontra sa a pral
pémet Depatman an vanse vit pou amelyore sekirite pou chofé yo epitou pou toujou pwoteje pon ki gen
anpil machin k ap travése yo nan Long Island.”

Antreprene plan-konstwiksyon yo ap soumét pwopozisyon pou fé plan ak pou bati pon an anmenmtan.
Depi yo soumet pwopozisyon yo, enjenye NYSDOT yo ap detémine of “pi bon valé a", ki depannde 60
pousan sou depans yo ak 40 pousan sou yon not teknik. Yo detemine not teknik lan selon eksperyans
pase avek konpayi yo ak akselerasyon kalandriye a, ak 10t fakte.

Pou fasilite pwojé pou kreye anpil djob ak pwojé pou repare enfrastrikti enpotan yo nan eta a, Gouvene
Cuomo te travay avek Lejislati a ane pase pou pwosesis plan-konstwiksyon an anplas. Plan-konstwiksyon
prevwa melanj sévis plan ak konstwiksyon an kontra senp pou ede fasilite travay reparasyon nan
enfrastrikti enpotan yo, epitou pou ekonomize lajan kontribiyab yo.

Kontra Long Island gen ladan ranplasman tabliye sou pon sa yo:

e Wout 24, Hempstead Turnpike sou wout ki bay akseé sou Belmont Park ki nan Hempstead,
Konte Nassau. Travay la ap komanse mwa sa a epi yo prevwa | ap fini nan fen ane sa a.

e Pinelawn Road sou Long Island Expressway ki nan Huntington, Konte Suffolk. Travay la ap
komanse nan mwa septanm epi | ap fini boné nan pwochen sezon lete a.

e Ronkonkoma Avenue sou Interstate 495 ki nan Brookhaven, Konte Suffolk. Travay la ap
komanse nan pwochen sezon prentan epi | ap fini nan fen ane 2013.

e Waverly Avenue sou I-495 ki nan Brookhaven, Konte Suffolk. Travay la ap komanse nan
pwochen mwa jen epi | ap fini nan fen ane 2013.

e Great Neck Road sou Wout 27 ki nan Babylon, Konte Suffolk. Travay la ap komanse nan sezon
loton sa a epi | ap fini bone nan pwochen sezon lete a.

e Robert Moses Causeway sou Ocean Parkway ki nan Islip, Konte Suffolk. Travay la ap komanse
apre Jou Fét Travay epi | ap fini nan pwochen sezon prentan an.

NY Works konsantre sou amelyorasyon pon ki nan yon eta pasab, epi k ap mete yo nan yon bon eta.
Travay reparasyon sa a pral pi byen konséve enfrastrikti eta a, epi | ap elimine bezwen pou gwo
konstwiksyon ki koute pi ché. Chantye pwojé ki gwoupe yo nan zon jewografik ki pre nan yon sél kontra
ap pemet DOT diminye depans yo, ak jwenn pi piti of yo.

Chofé yo ka jwenn travaye ki gen ti drapo nan men yo k ap oryante sikilasyon an, epi yo ta dwe espere
reta nan vwayaj yo. Li tré enpotan pou chofé yo sonje sezon sa a pou yo kondi avek anpil prekosyon nan
zon kote ki gen konstwiksyon otowout ak pon y ap jwenn yo.

Pou jwenn bon jan enfomasyon, rele 511 oswa ale sou Enténét nan sitweb www.511NY.org. 511NY se

sous enfomasyon ofisyél sou sikilasyon machin ak vwayaj. Sitweb ak aplikasyon mobil 511NY bay
enfomasyon gratis, 24 édtan pa jou/7 jou pa semen, sou sikilasyon machin ak transpo nan tan reyél pou
tout Eta New York. Li ofri tou yon planifikaté vwayaj nan transpo, afichaj kamera ak avetisman ak
previzyon metewolojik. Nouvo fonksyon ki disponib nan sitwéb la gen ladan 6t fonksyon aplikasyon
aparey mobil, tan pou kwazman sou pon ak fwontyée, nouvo notifikasyon nan paj-dakey la, ak yon
entéfas ki pi fasil pou navige.

